
FirmanAllah SWT,bermaksud, "Allah mengajarnya pandai berbicara"(ar- Rahman: 4) .Salah satu terjemahan kepada makna al-bayan dalam teks Arab ialah "seni berkomunikasi atau berhubung". Komunikasi yang baik menjadikan kita saling memahami. Faham latar belakang dan masalah. Faham sikap dan isi hati. Tidaklah kita bertindak terburu-buru. Dapat mengelakkan pertelagahan. Malah boleh pula mencuri hati dan menguatkan persahabatan. 
Komunikasi yang baik menjadikan isi keluarga ceria dan berkasih-sayang. Sebaliknya, banyak masalah keluarga berpunca daripada komunikasi yang kurang berkesan. Bercakap yang penting sahaja, asyik mengarah buat itu dan ini bukan komunikasi berkesan. Lebih lagi suka membebel atau marah, bukan lagi tak berkesan tetapi komunikasi itu telah dirosakkan. 
Baik sekali jika seisi keluarga suka berkongsi buah fikiran dan perasaan dengan jujur. Anak-anak cukup menyenangi sikap ibu bapa begini. Mungkin sebahagian ibu bapa tidak sedar anak -anak mudah menganggap orang dewasa selalu menutup pintu rundingan. Mesti ikut arahan ayah, emak atau guru sahaja. Sebab itu mereka mengambil sikap merahsiakan kegiatan mereka atau berpura- pura dan tak berkesanlah komunikasi itu.
Dalam hal ini ibu bapa wajar terlebih dahulu memulakan pergaulan, berbual dan bersikap terbuka dengan anak -anak. Mereka yang lebih dahulu menunjukkan sikap prihatin dan sudi mendengar. Nanti anak -anak mereka akan menyesuaikan diri. Sudahlah antara anak -anak dan ibu bapa atau guru ada jurang umur,jika hanya bergaul secara rasmi seperti dalam mesyuarat tidaklah akan intim kedua pihak itu. Ibu bapa hanya menegur anak sekadar 'dah makan?', atau 'tolong pergi kedai sekejap', atau , ayah sibuk, jika hang ada masalah beritahu aku'.(loghat utara)
Apa yang lebih baik ialah berbual mesra, dan mencari masa untuk berbual. Setidaknya 15 minit setiap hari. Berbual tentang apa sahaja. Tak semestinya tentang pelajaran. Boleh berbual tentang sukan, kebajikan keluarga, isu semasa, pengetahuan am atau berkongsi pengalaman. 
Terlebih baik daripada itu semua ialah ibu bapa dan guru pandai mengambil hati anak -anak. Allah SWT memaklumkan kepada kita mengenai 'mawaddah', jambatan perasaan atau shared feeling ( atau ngam - dalam bahasa pasar ) 

Surah asy Syura, ayat 23, 

"Katakanlah; "Aku tidak meminta kepadamu sesuatu upah pun atas seruanku kecuali kasih sayang dalam kekeluargaan ".
Mengambil hati bukan semestinya dengan memberi hadiah, memadai dengan perkataan yang baik. Memuji kebaikan mereka bukan perlu modal. Begitu juga ucapan 'terimakasih', atau 'saya sayang pada awak'. Ucapan itu yang selalu dibuat secara ikhlas membawa seribu kejayaan dalam komunikasi keluarga. Inilah ucapan daripada ibu bapa atau guru yang berjiwa besar dalam mendidik anak -anak.
Untuk membina jambatan perasaan memerlukan pengorbanan dan kesabaran. Berkorban menurunkan status ego yang selalu ada pada ibu bapa. Jangan melenting tetapi bersabar. Bersabar dengan kelemahan mereka sambil diperbaiki. Cuba fahami perasaan mereka. Memahami kenapa mereka bertindak begitu dan begini. Memahami hati anak -anak. Fahami bahawa mereka suka mencuba walaupun diketahui sesuatu itu berbahaya. Tambah lagi anak -anak jangan dicabar. Jika dicabar mereka akan lakukan perbuatan yang kita tidak ingini.
Jambatan perasaan ini banyak memudahkan perkara yang rumit, malah boleh mengelakkan timbulnya masalah. Anak -anak sebenarnya bukan sukar untuk dibentuk jika sudah saling memahami antara kedua pihak. Ibu bapa tidak boleh panik jika timbul idea atau tindakan anak -anak yang tidak disenangi. Andaikan kita berada pada keadaan mereka.Ketika itulah kita lebih faham tentang mereka dan mudah memberi bimbingan kepada mereka. 
Satu lagi sikap positif dalam komunikasi keluarga ialah kesanggupan menjadi pendengar. Ramai daripada kita yang pandai bercakap dan memberikan pandangan tetapi sedikit sekali yang mempunyai kemahiran mendengar. Sebenarnya, sangat beruntung jika anak kita sudi menceritakan 

sesuatu mengenai dirinya kepada kita. Oleh itu jika luahan perasaan,mereka ditolak mentah-mentah maka kita telah memuramkan 

suasana. Akibatnya, sama ada mereka akan membuat keputusan sendiri atau mengadu kepada orang lain.




"Sesungguhnya Kami telah menciptakan manusia dalam bentuk yang sebaik-baiknya."  ~ Al-Quran Surah at-Tiin: 3. 

"Sesungguhnya Kami telah memberikan kepadamu nikmat yang banyak." ~ Al-Quran Surah al-Kautsar: 1. 

Allah Taala yang bersifat Maha Pemurah dan Maha Penyayang telah menciptakan manusia dalam bentuk yang sempurna, dan telah menganugerahkan pelbagai nikmat kepada hamba-Nya di atas bumi ini. Antara kurniaan nikmat yang tidak ternilai harganya ialah nikmat kesihatan. Dengan kesihatan ini, manusia dapat menjalani hidup dengan aman dan dapat melakukan kerja dan kegiatan harian dengan lancar dan baik. Dengan kesihatan juga, manusia dapat menjalankan ibadah kepada Allah Taala dengan sempurna. 

Tetapi ada manusia yang alpa dan leka dek kesihatan hinggakan dia tidak menghargai betapa mahalnya nilai kesihatan dalam kehidupan individu Muslim. Dia tidak sedar dan insaf betapa sihat itu juga sebahagian daripada detik kehidupan yang dia lalui. 

"Sesungguhnya orang-orang mukmin itu bersaudara."~ Al-Quran Surah al-Hujurat: 10. 

Agama Islam menganjurkan kita untuk menolong dan tidak mengasingkan para pesakit -- lebih-lebih lagi bila mereka juga merupakan saudara Islam kita, tidak kira apa penyakit mereka. Sebagaimana firman Allah s.w.t.: 

"Dan orang-orang yang beriman, lelaki dan perempuan, sebahagian mereka (menjadi) penolong bagi sebahagian yang lain. Mereka menyuruh (mengerjakan) yang ma'ruf, mencegah dari yang munkar, mendirikan sembahyang, menunaikan zakat, dan mereka ta'at kepada Allah dan Rasul-Nya. Mereka itu akan diberi rahmat oleh Allah; sesungguhnya Allah Maha Perkasa lagi Maha Bijaksana."~ Al-Quran, Surah at-Taubah: 71. 

Kita sebagai umat Islam mempunyai kewajiban dan tanggungjawab bersama untuk menolong para saudara Islam kita yang sakit, bukan untuk mencerca, menghakimi dan mengasingkan mereka, sebagaimana firman Allah s.w.t: 

"Kecelakaanlah bagi setiap pengumpat lagi pencela."~ Al-Quran, Surah al-Humazah: 1. 

Setiap muslim perlulah memahami bahawa perpaduan dan kesatuan merupakan suatu kekuatan. Ukhuwwah Islamiyyah atau persaudaraan Islam merupakan manifestasi daripada aqidah dan keimanan seseorang Muslim. Kesatuan tidak akan lahir tanpa kasih sayang. 

Tuhan itu Maha Pengampun dan Maha Mengasihani. Walaupun seseorang itu mungkin mengamalkan tabiat yang buruk pada dahulunya, tidak mustahil untuk dia bertaubat nasuha dan Allah 'Azza wa Jalla lantas mengampuninya. 

"Dan bersegeralah kamu kepada ampunan dari Tuhanmu dan kepada syurga yang luasnya seluas langit dan bumi yang disediakan untuk orang-orang yang bertakwa,(yaitu) orang-orang yang menafkahkan (hartanya), baik di waktu lapang maupun sempit, dan orang-orang yang menahan amarahnya, dan memaafkan (kesalahan) orang. Allah menyukai orang orang yang berbuat kebajikan.Dan (juga) orang-orang yang apabila mengerjakan perbuatan keji atau menganiaya diri sendiri, mereka ingat akan Allah, lalu memohon ampun terhadap dosa-dosa mereka dan siapa lagi yang dapat mengampuni dosa selain daripada Allah? Dan mereka tidak meneruskan perbuatan kejinya itu, sedang mereka mengetahui.~ Al-Quran, Surah Ali Imran: 133-135. 

Dosa dan pahala itu adalah hal khas antara seseorang makhluk dan Penciptanya. Sebagaimana firman Allah s.w.t.: 

"Dan orang yang berdosa tidak akan memikul dosa orang lain. Dan jika seseorang yang berat dosanya memanggil 

(orang lain) untuk memikul dosa itu, tiadalah akan dipikulkan untuknya sedikitpun meskipun (yang dipanggilnya itu) 

kaum kerabatnya." 

~ Al-Quran, Surah al Faathir: 18. 


NAMA SYAITAN DALAM SURAH AL-FATIHAH
Al-Fatihah adalah satu rukun dalam solat, apabila cacat bacaannya maka rosaklah solat. Oleh itu perbaikilah bacaannya dengan ilmu tajwid. Bukan setakat bacaannya saja rosak malah kita menyebut nama syaitan di dalam solat kita.Berikut diperturunkan nama syaitan laknat yang wujud didalam Al-Fatihah, sekiranya kita tidak 
berhati-hati. 

Nama syaitan; 
1. DU LI LAH (bila dibaca tiada sabdu) sepatutnya DULILLAH 
2. HIR ROB (bila dibaca dengan sabdu) sepatutnya HI ROB 
3. KIYYAU (bila dibaca dengan sabdu) sepatutnya KI YAU 
4. KANNAK (bila dibaca dengan sabdu) sepatutnya KA NAK 
5. KANNAS (bila dibaca dengan sabdu) sepatutnya KA NAS 

SIROTHOLLAZI............. sehingga habis hendaklah dibaca tanpa henti. 

AMIN ...............hendaklah mengaminkan Al-Fatihah dengan betul iaitu AA ......dua harakat, MIN .... 3 harakat, semoga Amin kita bersamaan dengan Amin malaikat ..... Insya-Allah. semoga kita menjadi orang yang sentiasa membaiki bacaannya. 


Baginda Rasullullah S.A.W bersabda: 

"Apabila telah sampai ajal seseorang itu maka akan masuklah satu kumpulan malaikat ke dalam lubang-lubang kecil dalam badan dan kemudian mereka menarik rohnya melalui kedua-dua telapak kakinya sehingga sampai kelutut. Setelah itu datang pula sekumpulan malaikat yang lain masuk menarik roh dari lutut hingga sampai ke perut dan kemudiannya mereka keluar. Datang lagi satu kumpulan malaikat yang lain masuk dan menarik rohnya dari perut hingga sampai ke dada dan kemudiannya mereka keluar. Dan akhir sekali datang lagi satu kumpulan malaikat masuk dan menarik roh dari dadanya hingga sampai ke kerongkong dan itulah yang dikatakan saat nazak orang itu." 

Sambung Rasullullah S.A.W. lagi: 

"Kalau orang yang nazak itu orang yang beriman, maka malaikat Jibrail A.S. akan menebarkan sayapnya yang disebelah kanan sehingga orang yang nazak itu dapat melihat kedudukannya  di syurga. Apabila orang yang beriman itu melihat syurga, maka dia akan lupa kepada orang yang berada disekelilinginya. Ini  adalah kerana sangat rindunya pada syurga dan melihat terus pandangannya kepada sayap Jibrail A.S." 

Kalau orang yang nazak itu orang munafik, maka Jibrail A.S. akan menebarkan sayap disebelah kiri. Maka orang yang nazak tu dapat melihat kedudukannya di neraka dan dalam masa itu orang itu tidak lagi melihat orang disekelilinginya. Ini adalah kerana terlalu takutnya apabila melihat neraka yang akan menjadi tempat tinggalnya. 

Dari sebuah hadis bahawa apabila Allah S.W.T. menghendaki seorang mukmin itu dicabut nyawanya maka datanglah malaikat maut. 

Apabila malaikat maut hendak mencabut roh orang mukmin itu dari arah mulut maka keluarlah zikir dari mulut orang mukmin itu dengan berkata: 

"Tidak ada jalan bagimu mencabut roh orang ini melalui jalan ini kerana orang ini sentiasa menjadikan lidahnya berzikir kepada Allah S.W.T." 

Setelah malaikat maut mendengar penjelasan itu, maka dia pun kembali kepada Allah S.W.T. dan menjelaskan apa yang diucapkan oleh lidah orang mukmin itu. Lalu Allah S.W.T. berfirman yang bermaksud: 

"Wahai malaikat maut, kamu cabutlah ruhnya dari arah lain." 

Sebaik saja malaikat maut mendapat perintah Allah S.W.T. maka malaikat maut pun cuba mencabut roh orang mukmin dari arah tangan. Tapi keluarlah sedekah dari arah tangan orang mukmin itu, keluarlah usapan kepala anak-anak yatim dan keluar penulisan ilmu. 

Maka berkata tangan: Tidak ada jalan bagimu untuk mencabut roh orang mukmin dari arah ini, tangan ini telah mengeluarkan sedekah, tangan ini mengusap kepala anak-anak yatim dan  tangan ini menulis ilmu pengetahuan." 

Oleh kerana malaikat maut gagal untuk mencabut roh orang mukmin dari arah tangan maka malaikat maut cuba pula dari arah kaki. Malangnya malaikat maut juga gagal melakukan sebab kaki berkata: 

"Tidak ada jalan bagimu dari arah ini kerana kaki ini sentiasa berjalan berulang alik mengerjakan solat dengan berjemaah dan kaki ini juga berjalan menghadiri majlis-majlis ilmu." 

Apabila gagal malaikat maut, mencabut roh orang mukmin dari arah kaki, maka malaikat maut cuba pula dari arah telinga. Sebaik saja malaikat maut menghampiri telinga maka telinga pun berkata: 

"Tidak ada jalan bagimu dari arah ini kerana telinga ini sentiasa mendengar bacaan Al-Quran dan zikir." 

Akhir sekali malaikat maut cuba mencabut orang mukmin dari arah mata tetapi baru saja hendak menghampiri mata maka berkata mata: 

"Tidak ada jalan bagimu dari arah ini sebab mata ini  sentiasa melihat beberapa mushaf dan kitab-kitab dan mata ini sentiasa menangis kerana takutkan Allah." 

Setelah gagal maka malaikat maut kembali kepada Allah S.W.T. Kemudian Allah S.W.T. berfirman yang bermaksud: 

"Wahai malaikatKu, tulis AsmaKu ditelapak tanganmu dan tunjukkan kepada roh orang yang berimanitu." 

Sebaik saja mendapat perintah Allah S.W.T. maka malaikat maut menghampiri roh orang itu dan menunjukkan Asma Allah S.W.T. 

Sebaik saja melihat Asma Allah dan cintanya kepada Allah S.W.T maka keluarlah roh tersebut dari arah mulut dengan tenang. 

Abu Bakar R.A. telah ditanya tentang kemana roh pergi setelah ia keluar dari jasad. Maka berkata Abu Bakar R.A:"Roh itu menuju ketujuh tempat:- 

1. Roh para Nabi dan utusan menuju ke Syurga Adnin. 
2. Roh para ulama menuju ke Syurga Firdaus. 
3. Roh mereka yang berbahagia menuju ke Syurga Illiyyina. 
4. Roh para shuhada berterbangan seperti burung di syurga mengikut kehendak mereka. 
5. Roh para mukmin yang berdosa akan tergantung di udara tidak di bumi dan tidak di langit sampai hari kiamat. 
6. Roh anak-anak orang yang beriman akan berada di gunung dari minyak misik. 
7. Roh orang-orang kafir akan berada dalam neraka Sijjin, mereka diseksa berserta jasadnya hingga sampai hari Kiamat."

Telah bersabda Rasullullah S.A.W: Tiga kelompok manusia yang akan dijabat tangannya oleh para malaikat pada hari mereka keluar dari kuburnya:-

1. Orang-orang yang mati syahid. 
2. Orang-orang yang mengerjakan solat malam dalam bulan ramadhan. 
3. Orang berpuasa di hari Arafah. Sekian untuk ingatan kita bersama.



Diriwayatkan daripada Othman r.a katanya: Daripada nabi s.a.w, baginda bersabda: 
Orang yang paling baik dari kalangan kamu adalah orang yang mempelajari al-Quran kemudian mengajarnya. 
(Hadis riwayat Imam Bukhari). 

Pengajaran Yang Boleh Diambil Dari Hadis: 

1- Kelebihan mempelajari dan membaca al-Quran. 
2- Dorongan supaya mengajar al-Quran dan mengamalkan hukum-hukumnya. 
3- Kelebihan al-Quran dan berkhidmat untuknya serta menyebarkannya.


FADHILAT MEMBACA BISMILLAH

	   Membaca Bismillah setiap kali melakukan sesuatu pekerjaan atau perbuatan sebenarnya memberi kebaikan yang sangat banyak. Allah sendiri memerintahkan para malaikat supaya mencatat pahala bagi umat manusia yang membaca Bismillah.

   Seseorang yang membaca Bismillah sebanyak 21 kali ketika hendak tidur, akan aman dariapda gangguan syaitan, kecurian, maut yang mendadak dan bala. Sementara pasangan yang membacanya ketika hendak berjimak, akan melahirkan anak yang soleh dan bagi ibu bapanya kebajikan sejumlah tarikan nafas anak itu.

   Membaca 41 kali Bismillah ke telingan orang yang pengsan, insya Allah dia akan segera sedar. Membaca 313 kali Bismillah serta 100 kali selawat ke atas Nabi SAW pada waktu pagi hari Ahad sewaktu matahari terbit dengan menghadap kiblat, insya Allah akan mendapat rezeki yang tidak terduga.

   Bagi ibu bapa yang mempunyai anak yang bebal, eloklah dibaca Bismillah sebanyak 786 kali, kemudian ditiupkan pada air lalu diberi minum anak itu selama tujuh hari pada saat matahari terbit, insya Allah lenyaplah kebebebalannya. Perkara yang sama juga dilakukan kepada adik-beradik, suami, isteri atau sesiapa yang dimaksudkan.

   Sesiapa yang membaca 50 kali Bismillah di hadapan orang orang zalim, akan tunduk dan takutlah orang zalim itu. Bagi perempuan yang hamil, tulislah 61 kali kalimah Bismillah hingga akhirnya dengan huruf Arab di atas kertas putih lalu sisipkannya ke perut wanita itu, insya Allah hidup anak yang dikandung itu.

   Mereka yang berniaga, bacalah 786 kali di hadapan dagangannya lalu dihembuskan selama tujuh hari. Insya Allah dengan izin Allah akan majulah perniagaannya.




IBNU ABBAS r.a. meriwayatkan bahawa Ali Abu Talib berkata : "Pada hari perkahwinan dengan Fatimah, Rasulullah S.A.W bersabda kepadaku, mengutarakan tiga belas wasiat:" 
1 Hai Ali , takutilah engkau daripada memasuki tempat mandi (hammam) tanpa memakai kain separas pinggang. Bahawasanya barangsiapa memasuki tempat mandi tanpa kain separas pinggang, maka dia mendapat laknat di jari telunjuk dan di jari tengah. 

2. Hai Ali, janganlah engkau memakai cincin di jari telunjuk dan di jari tengah. Sesungguhnya itu adalah apa yang dilakukan oleh kaum Lut. 

3. Hai Ali sesungguhnya Allah mengkagumi hambanya yang melafazkan istighfar; "Rabighfirli fainahu Iayaghfirul-zunuba illa Anta"( Tuhanku ampunilah aku. Sesungguhnya tiada yang mengampunkan dosa melainkan engkau). Allah lalu berfirman ,"Hai malaikat Ku, sesungguhnya hamba-Ku ini mengetahui bahawasanya tiada yang mengampunkan dosa melainkan Ku. Hai malaikat-Ku ,jadilah saksi bahawasanya Aku telah mengampunkan dia". 

4. Hai Ali, takutilah engkau daripada berdusta. Bahawasanya berdusta itu menghitamkan muka dan disuratkan oleh Allah sebagai kazzab(pendusta). Dan, bahawasanya benar itu memutihkan muka dan disuratkan oleh Allah sebagai sadiq. Ketahuilah engkau, bahawasanya sidiq(benar) itu berkat dan kazzab(dusta) itu celaka. 

5. Hai Ali, peliharalah diri engkau daripada mengumpat dan mengadu-dumba. Bahawasanya orang berbuat demikian itu diwajikan ke atasnya siksaan kubur dan menjadi penghalang kepadanya di pintu syurga. 

6. Hai Ali, Janganlah engkau bersumpah dengan nama Allah, sama ada dusta atau benar, kecuali dalam keadaan dharurah, dan janganlah jadikan Allah permainan sumpah engkau, Sesungguhnya Allah tidak mensucikan dan tidak mengasihani orang yang bersumpah dusta dengan nama-Nya. 

7. Hai Ali, janganlah engkau mencita-citakan rezeki untuk hari esok. Bahawasanya Allah Taala mendatangkan rezeki engkau setiap hari. 

8. Hai Ali, Takutilah engkau daripada berbantah bantah dan berkelahi dengan maki-hamun dan sumpah seranah. Bahawasanya perbuatan itu pada awalnya jahil dan pada akhirnya penyesalan. 

9. Hai Ali, senantiasalah engkau bersugi dan mencolek gigi. Bahawasanya bersugi itu mensucikan mulut, mencerahkan mata dan diredhai Allah, manakala mencolek gigi itu dikasihi oleh malaikat kerana malaikat amat tidak senang dengan bau mulut kerana sisa-sisa makanan di celah gigi tidak dicolek selepas makan. 

10. Hai Ali, janganlah engkau melayani rasa marah. Apabila timbul rasa marah duduklah engkau dan fikirkanlah mengenai kekuasaan dan kesabaran Allah Taala keatas hamba-Nya. Pertahankanlah diri engkau daripada dikuasai oleh kemarahan dan kembalilah engkau kepada kesabaran. 

11. Hai Ali, perhitungkanlah (tahassub) kurnia Allah yang telah engkau nafkahkan untuk diri engkau dan keluarga engkau, nescaya engkau perolehi peruntukan daripada Allah. 

12. Hai Ali, apa yang engkau benci pada diri engkau , maka engkau bencikan juga pada diri saudara engkau dan apa yang engkau kasih pada diri engkau maka engkau kasihkan juga pada diri saudara engkau , yakni engkau hendaklah berlaku adil dalam memberi hukuman. Dengan itu engkau dikasihi seluruh isi langit dan bumi. 

13. Hai Ali, perbaikanlah perhubungan diantara penduduk (jiran) sekampung dan diantara ahli rumahmu. Hiduplah dengan mereka sekaliannya dengan rasa persahabatan dan kekeluargaan, nescaya disuratkan darjat yang tinggi bagi engkau. 

Hai Ali, peliharakanlah pesananku (wasiatku). Engkau akan perolehi kemenangan dan kelepasan. InsyaAllah. 

DI KIRI DAN DI KANAN

DI KIRI DAN DI KANAN...

SATU DI KIRI SATU DI KANAN...

TETAP BERSAMA WALAU DILUPAKAN...

TETAP ADA WALAU DIBIARKAN...

DI SETIAP MAKHLUK YANG BERNAMA INSAN...

DI KIRI DAN DI KANAN...

WALAU TERSEMBUNYI WALAU DINAMPAKKAN...

WALAU BERSENDIRI ATAU BERTEMAN...

SETIAP AMALAN AKAN DICATATKAN...

TIDAK SATU AKAN DITINGGALKAN...

DI KIRI DAN DI KANAN...

DI AKHIRAT NANTI AKAN DIBENTANGKAN...

CATATAN PAHALA CATATAN KEBAIKAN...

SUKALAH INSAN MELIHAT YANG DEMIKIAN...

TAPI ADA LAGI YANG HENDAK DIPERSOALKAN...

CATATAN YANG KIRI TIDAK DITINGGALKAN...

AMALAN  DOSA AKAN DISAKSIKAN...

BARULAH INSAN SEDAR PENUH PENYESALAN...

DI KIRI DAN DI KANAN...

SELAMA INI TIDAK DIHIRAUKAN...

TAPI KINI SEDAR AKAN KEHADIRAN...

SEDAR JUGA TENTANG CATATAN...

YANG DOSA DI KIRI YANG BAIK DI KANAN...

SATU PERINGATAN SATU PENGAJARAN...

CINTAILAH

CINTAILAH...

CINTAILAH IA DENGAN KEKUATAN IMAN...

CINTAILAH IA DENGAN PENUH KEIKHLASAN...

CINTAILAH ALLAH...CINTAILAH AR-RAHMAN...

ITULAH CINTA YANG UTAMA WAHAI INSAN...

CINTAILAH...

SEBAGAIMANA SAHABAT LAKUKAN...

BEGITU JUGA ORANG YANG BERIMAN...

YA...

CINTAILAH RASULULLAH...NABI JUNJUNGAN...

NABI TERAKHIR...NABI PENGHABISAN...

CINTAILAH...

CINTAILAH ALLAH... CINTAILAH NABI...

SEBELUM MENYINTAI YANG LAIN DI DUNIA INI...

SEMOGA BAHAGIA...SEMOGA BERSERI...

DI DUNIA SEMENTARA...DI AKHIRAT ABADI...

SANG-SANGKA

Manusia hari ini suka bersangka-sangka 
Ada sangkaan baik...Ada sangkaan buruk... 
Orang beribadah disangka riak 
Orang yang relax disangka malas 
Orang yang pakai baju baru disangka menunjuk 
Orang yang pakai baju buruk disangka zuhud (hina) 
Orang makan banyak disangka pelahap 
Orang makan sikit disangka diet 
Orang baik disangka buruk 
Orang buruk disangka baik 
Orang senyum disangka mengejek 
Orang masam disangka merajuk 
Orang bermuzakarah disangka mengumpat 
Orang diam disangka menyendiri 
Orang menawan disangka pakai susuk 
Orang nampak ceria disangka membela 
mana tahu yang diam itu kerana berzikir kepada Allah 
mana tahu yang senyum itu kerana bersedekah 
mana tahu yang masam itu keranan mengenangkan dosa 
mana tahu yang menawan itu kerana bersih hati dan mindanya 
mana tahu yang ceria itu kerana cergas cerdasnya 
Jauhi sikap suka bersangka-sangaka kerana ia bakal memusnahkan ukhwah seperti musnah nya kayu dimakan api.. 
Satu benda yang kita lihat, macam-macam kesimpulan yang boleh kita buat. semuanya bergantung bagaimana kita melihatnya 




10 ORANG YANG MAYATNYA TIDAK BUSUK DAN TIDAK REPUT
Disebutkan didalam satu riwayat, bahawasanya apabila para makhluk dibangkitkan dari kubur, mereka semuanya berdiri tegak di kubur masing-masing selama 44 tahun UMUR AKHIRAT dalam keadaan TIDAK 

MAKAN dan TIDAK MINUM, TIDAK DUDUK dan TIDAK BERCAKAP. Bertanya orang kepada Rasulullah saw : "Bagaimana kita dapat mengenali ORANG-ORANG MUKMIN kelak di hari qiamat?" Maka jawabnya Rasulullah saw, "Umat dikenal kerana WAJAH mereka putih disebabkan oleh WUDHU'." Bila qiamat datang maka malaikat datang ke kubur orang mukmin sambil membersihkan debu di badan mereka KECUALI pada tempat sujud. Bekas SUJUD tidak dihilangkan. Maka memanggillah dari zat yang memanggil. Bukanlah debu itu dari debu kubur mereka, akan tetapi debu itu ialah debu KEIMANAN mereka. Oleh itu tinggallah debu itu sehingga mereka melalui titian Siratul Mustaqim dan memasuki alam syurga, sehingga setiap orang melihat para mukmin itu mengetahui bahawa mereka adalah pelayan Ku dan 

hamba-hamba Ku. 

Disebutkan oleh hadith Rasulullah saw bahawa sepuluh orang yang mayatnya TIDAK BUSUK dan TIDAK REPUT dan akan bangkit dalam tubuh asal diwaktu mati : 

1. Para Nabi 
2. Para Ahli Jihad 
3. Para Alim Ulama 
4. Para Syuhada 
5. Para Penghafal Al Quran 
6. Imam atau Pemimpin yang Adil 
7. Tukang Azan 
8. Wanita yang mati kelahiran/beranak 
9. Orang mati dibunuh atau dianiaya 
10. Orang yang mati di siang hari atau di malam Jumaat jika mereka itu dari kalangan orang yang beriman. 


Didalam satu riwayat yang lain dari Jabir bin Abdullah ra sabda Rasulullah saw: Apabila datang hari qiamat dan orang orang yang berada di dalam kubur dibangkitkan maka Allah swt memberi wahyu kepada Malaikat Ridhwan: Wahai Ridhwan, sesungguhnya Aku telah mengeluarkan hanba-hamba Ku berpuasa (ahli puasa) dari kubur mereka di dalam keadaan letih dan dahaga. Maka ambillah dan berikan mereka segala makanan yang digoreng dan buah buahan syurga. Maka Malaikat Ridhwan menyeru, wahai sekelian kawan-kawan dan semua anak-anak yang belum baligh, lalu mereka semua datang dengan membawa dulang dari nur dan berhimpun dekat Malaikat Ridhwan bersama dulang yang penuh dengan buahan dan minuman yang lazat dari syurga dengan sangat banyak melebihi daun-daun kayu di bumi. Jika Malaikat Ridhwan berjumpa mukmin maka dia memberi makanan itu kepada mereka sambil mengucap sebagaimana yang difirman oleh Allah swt di dalam Surah Al-Haqqah bermaksud : 
"Makan dan minumlah dengan sedap disebabkan AMAL yang telah kamu kerjakan pada HARI yang telah LALU itu." 
*Ilmu yang bermanfaat ialah salah satu amal yang berkekalan bagi orang yang mengajarnya meskipun dia sudah mati. 
" Dan (ingatlah) Allah sentiasa mengetahui dengan mendalam akan apa jua yang kamu lakukan." 
Surah Al-Baqarah : 237

PESAN SAHABAT-SAHABAT NABI MUHAMMAD SAW.

1. Manusia yang berakal ialah manusia yang suka menerima dan meminta nasihat. (Saiyidina Umar Al-Khattab ) 

2. Keadilan itu syurga orang yang dizalimi tetapi keadilan adalah neraka bagi orang-orang yang bersifat zalim. (Saiyidina Umar Al-Khattab) 

3. Kalau engkau merasa berkuasa untuk berbuat aniaya kepada hamba Allah, ingatlah pula bahawa Allah lebih berkuasa membalasnya. (Saiyidina Umar Al-Khattab) 

4. Barang siapa yang jernih hatinya, akan diperbaiki Allah pula pada yang nyata di wajahnya. (Saiyidina Umar Al-Khattab) 

5. Jangan engkau percaya melihat kegagahan seorang lelaki. Tetapi jika mereka teguh memegang amanah dan menahan tangannya daripada menganiaya sesamanya, itulah lelaki yang sebenarnya. (Saiyidina Umar Al-Khattab) 

6. Kemuliaan yang dicapai adalah dengan akal dan adab, tiada dan bukan dengan asal(keturunan) dan bangsa. (Saiyidina Ali Abi Talib) 

7. Alangkah buruknya kepapaan, kalau aku mengadu aku malu, kalau aku berdiam diri, aku binasa. (Saiyidina Ali Abi Talib) 

8. Orang yang terlalu memikirkan akibat daripada sesuatu keputusan atau tindakan, sampai bila-bilapun dia tidak akan menjadi orang yang berani. (Saiyidina Ali Abi Talib) 

9. Hanya lidah yang mahu berdusta dan berbohong. Namun pandangan mata, hayunan kedua belah tangan, langkah kedua belah kaki dan pergerakan tubuh atau seluruh anggota badan akan menafikan apa yang diucapkan oleh lidah. (Saiyidina Ali Abi Talib) 

10. Ilmu itu lebih baik daripada harta. Ilmu menjaga engkau dan engkau menjaga harta. Ilmu itu penghukum (hakim) dan harta terhukum. Harta itu kurang apabila dibelanjakan tapi ilmu bertambah bila dibelanjakan. (Saiyidina Ali Abi Talib) 

11. Agama buat kehidupan di akhirat, harta buat kehidupan di dunia. Di dunia orang yang tidak berharta merasa susah hati, tapi di akhirat orang yang tidak beragama merasa lebih sengsara. (Saiyidina Abu Bakar) 

12. Jadilah seperti pohon kayu yang lebat buahnya, tumbuh di tepi jalan. Dilempar orang dengan batu, tetapi dibalas dengan buah. (Saiyidina Abu Bakar) 

13. Perkataan itu seperti ubat, kalau sedikit bercakap memberi manfaat, tetapi terlalu banyak bercakap nescaya membunuh. (Amru Al-As) 

14. Orang akan tetap menjadi ahli ilmu yang sejati selama dia masih menuntut. Tetapi apabila pada suatu ketika dia berkata "Aku sudah pintar," maka sesungguhnya dia sudah menjadi bodoh dengan sendirinya. (Luqman Hakim) 

SAIDINA ALI DAN PEMINTA SEDEKAH  
                       
Siti Fatimah, isteri Saidina Ali didatangi seorang peminta sedekah. Ketika itu Saidina Ali mempunyai 50 dirham. Setelah menerima wang, pengemis itu pun balik. Di tengah jalan, Saidina Ali bertanya berapa banyak yang diberi oleh Saidatina Fatimah. Apabila diberitahu 25 dirham, Saidina Ali menyuruh pengemis itu pergi sekali lagi ke rumahnya. Pengemis itu pun pergi dan Fatimah memberikan baki 25 dirham kepada pengemis itu.   

Selang beberapa hari, datang seorang hamba Allah berjumpa Saidina Ali dengan membawa seekor unta. Orang itu mengadu dalam kesusahan dan ingin menjualkan untanya. Saidina Ali tanpa berlengah menyatakan kesanggupan untuk membelinya, meskipun ketika itu dia tidak berwang. Dia berjanji akan membayar harga unta itu dalam masa beberapa hari.   

Dalam perjalanan pulang, Saidina Ali berjumpa dengan seorang lelaki yang ingin membeli unta itu dengan harga yang lebih tinggi daripada harga asal. Saidina Ali pun menjualkan unta itu kepada orang itu. Setelah mendapat wang, Saidina Ali pun menjelaskan hutangnya kepada penjual unta.   

Beberapa hari kemudian, Rasulullah saw berjumpa Saidina Ali lalu bertanya "Ya Ali, tahukah kamu siapakah yang menjual dan membeli unta itu?" Apabila Saidina Ali mengatakan tidak tahu, Nabi menerangkan yang menjual itu ialah Jibril dan yang membelinya ialah Mikail.   
                         

MORAL & IKTIBAR   
  

· Allah membalas atau memberi ganjaran berlipat ganda jika kita menolong orang yang dalam kesusahan.  

· Memberikan bantuan kepada orang yang susah merupakan satu aset yang balasannya akan diterima di dunia lagi.  

· Berikanlah bantuan kepada orang yang berada di dalam kesempitan kelak Allah akan melepaskan kita semasa kita berada dalam kesusahan.  

· Keyakinan kepada balasan baik Allah merangsang kita untuk melakukan amalan dan kebajikan dengan lebih banyak.  


PAHALA MEMBANTU TETANGGA DAN ANAK YATIM

Pada suatu masa ketika Abdullah bin Mubarak berhaji, tertidur di Masjidil Haram. Dia telah bermimpi melihat dua malaikat turun dari langit lalu yang satu berkata kepada yang lain, "Berapa banyak orang-orang yang berhaji pada tahun ini?" 

  

Jawab yang lain, "Enam ratus ribu." 

  

Lalu ia bertanya lagi, "Berapa banyak yang diterima ?" 

Jawabnya, "Tidak seorang pun yang diterima, hanya ada seorang tukang sepatu dari Damsyik bernama Muwaffaq, dia tidak dapat berhaji, tetapi diterima hajinya sehingga semua yang haji pada tahun itu diterima dengan berkat hajinya Muwaffaq." 

Ketika Abdullah bin Mubarak mendengar percakapannya itu, maka terbangunlah ia dari tidurnya, dan langsung berangkat ke Damsyik mencari orang yang bernama Muwaffaq itu sehingga ia sampailah ke rumahnya. Dan ketika diketuknya pintunya, keluarlah seorang lelaki dan segera ia bertanya namanya. 

Jawab orang itu, "Muwaffaq." 

Lalu abdullah bin Mubarak bertanya padanya, "Kebaikan apakah yang telah engkau lakukan sehingga mencapai darjat yang sedemikian itu?" 

Jawab Muwaffaq, "Tadinya aku ingin berhaji tetapi tidak dapat kerana keadaanku, tetapi mendadak aku mendapat wang tiga ratus dirham dari pekerjaanku membuat dan menampal sepatu, lalau aku berniat haji pada tahun ini sedang isteriku pula hamil, maka suatu hari dia tercium bau makanan dari rumah jiranku dan ingin makanan itu, maka aku pergi ke rumah jiranku dan menyampaikan tujuan sebenarku kepada wanita jiranku itu. 

Jawab jiranku, "Aku terpaksa membuka rahsiaku, sebenarnya anak-anak yatimku sudah tiga hari tanpa makanan, kerana itu aku keluar mencari makanan untuk mereka. Tiba-tiba bertemulah aku dengan bangkai himar di suatu tempat, lalu aku potong sebahagiannya dan bawa pulang untuk masak, maka makanan ini halal bagi kami dan haram untuk makanan kamu." 

Ketika aku mendegar jawapan itu, aku segera kembali ke rumah dan mengambil wang tiga ratus dirham dan keserahkan kepada jiranku tadi seraya menyuruhnya membelanjakan wang itu untuk keperluan anak-anak yatim yang ada dalam jagaannya itu. 

"Sebenarnya hajiku adalah di depan pintu rumahku." Kata Muwaffaq lagi. 

Demikianlah cerita yang sangat berkesan bahawa membantu jiran tetangga yang dalam kelaparan amat besar pahalanya apalagi di dalamnya terdapat anak-anak yatim. 

· Rasulullah s.a.w ada ditanya, "Ya Rasullah tunjukkan padaku amal perbuatan yang bila kuamalkan akan masuk syurga." 

· Jawab Rasulullahs.a.w, "Jadilah kamu orang yang baik." 

· Orang itu bertanya lagi, "Ya Rasulullah, bagaimanakah akan aku ketahui bahawa aku telah berbuat baik?" 

Jawab Rasulullah s.a.w, "Tanyakan pada tetanggamu, maka bila mereka berkata engkau baik maka engkau benar-benar baik dan bila mereka berkata engkau jahat, maka engkau sebenarnya jahat."



DIPOTONG TANGAN KERANA MEMBERI SEDEKAH
Dikisahkan bahawa semasa berlakunya kekurangan makanan dalam kalangan Bani Israel, maka lalulah seorang fakir menghampiri rumah seorang kaya dengan berkata, "Sedekahlah kamu kepadaku dengan sepotong roti dengan ikhlas kerana Allah S.W.T." 

Setelah fakir miskin itu berkata demikian maka keluarlah anak gadis orang kaya, lalau memberikan roti yang masih panas kepadanya. Sebaik sahaja gadis itu memberikan roti tersebut maka keluarlah bapa gadis tersebut yang bakhil itu terus memotong tangan kanan anak gadisnya sehingga putus. Semenjak dari peristiwa itu maka Allah S.W.T pun mengubah kehidupan orang kaya itu dengan menarik kembali harta kekayaannya sehingga dia menjadi seorang yang fakir miskin dan akhirnya dia meninggal dunia dalam keadaan yang paling hina. 

Anak gadis itu menjadi pengemis dan meminta-minta dari satu rumah ke rumah. Maka pada suatu hari anak gadis itu menghampiri rumah seorang kaya sambil meminta sedekah, maka keluarlah seorang ibu dari rumah tersebut. Ibu tersebut sangat kagum dengan kecantikannya dan mempelawa anak gadis itu masuk ke rumahnya. Ibu itu sangat tertarik dengan gadis tersebut dan dia berhajat untuk mengahwinkan anaknya dengan gadis tersebut. Maka setelah perkahwinan itu selesai, maka si ibu itu pun memberikan pakaian dan perhiasan bagi menggantikan pakaiannya. 

Pada suatu malam apabila sudah dihidang makanan malam, maka si suami hendak makan bersamanya. Oleh kerana anak gadis itu kudung tangannya dan suaminya juga tidak tahu bahawa dia itu kudung, manakala ibunya juga telah merahsiakan tentang tangan gadis tersebut. Maka apabila suaminya menyuruh dia makan, lalu dia makan dengan tangan kiri. Apabial suaminya melihat keadaan isterinya itu dia pun berkata, "Aku mendapat tahu bahawa orang fakir tidak tahu dalam tatacara harian, oleh itu makanlah dengan tangan kanan dan bukan dengan tangan kiri." 

Setelah si suami berkata demikian, maka isterinya itu tetap makan dengan tangan kiri, walaupun suaminya berulang kali memberitahunya. Dengan tiba-tiba terdengar suara dari sebelah pintu, "Keluarkanlah tangan kananmu itu wahai hamba Allah, sesungguhnya kamu telah mendermakan sepotong roti dengan ikhlas kerana Ku, maka tidak ada halangan bagi-Ku memberikan kembali akan tangan kananmu itu." 

Setelah gadis itu mendengar suara tersebut, maka dia pun mengeluarkan tangan kanannya, dan dia mendapati tangan kanannya berada dalam keadaan asalnya, dan dia pun makan bersama suaminya dengan menggunakan tangan kanan. Hendaklah kita sentiasa menghormati tetamu kita, walaupun dia fakir miskin apabila dia telah datang ke rumah kita maka sesungguhnya dia adalah tetamu kita. Rasulullah S.A.W telah bersabda yang bermaksud, "Barangsiapa menghormati tetamu, maka sesungguhnya dia telah menghormatiku, dan barangsiapa menghormatiku, maka sesungguhnya dia telah memuliakan Allah S.W.T. Dan barangsiapa telah menjadi kemarahan tetamu, dia telah menjadi kemarahanku. Dan barangsiapa menjadikan kemarahanku, sesungguhnya dia telah menjadikan murka Allah S.W.T." 

Sabda Rasulullah S.A.W yang bermaksud, "Sesungguhnya tetamu itu apabila dia datang ke rumah seseorang mukmin itu, maka dia masuk bersama dengan seribu berkah dan seribu rahmat." 


KEJUJURAN SEORANG SAUDAGAR PERMATA
Pada suatu hari, seorang saudagar perhiasan di zaman Tabiin bernama Yunus bin Ubaid, menyuruh saudaranya menjaga kedainya kerana ia akan keluar solat. Ketika itu datanglah seorang badwi yang hendak membeli perhiasan di kedai itu. Maka terjadilah jual beli di antara badwi itu dan penjaga kedai yang diamanahkan tuannya tadi. 

Satu barang perhiasan permata yang hendak dibeli harganya empat ratus dirham. Saudara kepada Yunus menunjukkan suatu barang yang sebetulnya harga dua ratus dirham. Barang tersebut dibeli oleh badwi tadi tanpa diminta mengurangkan harganya tadi. Ditengah jalan, dia terserempak dengan Yunus bin Ubaid. Yunus bin Ubaid lalu bertanya kepada si badwi yang membawa barang perhiasan yang dibeli dari kedainya tadi. Sememangnya dia mengenali barang tersebut adalah dari kedainya. Saudagar Yunus bertanya kepada badwi itu, "Berapakah harga barang ini kamu beli?" 

Badwi itu menjawab, "Empat ratus dirham." 

"Tetapi harga sebenarnya cuma dua ratus dirham sahaja. Mari ke kedai saya supaya saya dapat kembalikan wang selebihnya kepada saudara." Kata saudagar Yunus lagi. 

"Biarlah, ia tidak perlu. Aku telah merasa senang dan beruntung dengan harga yang empat ratus dirham itu, sebab di kampungku harga barang ini paling murah lima ratus dirham." 

Tetapi saudagar Yunus itu tidak mahu melepaskan badwi itu pergi. Didesaknya juga agar badwi tersebut balik ke kedainya dan bila tiba dikembalikan wang baki kepada badwi itu. Setelah badwi itu beredar, berkatalah saudagar Yunus kepada saudaranya, "Apakah kamu tidak merasa malu dan takut kepada Allah atas perbuatanmu menjual barang tadi dengan dua kali ganda?" Marah saudagar Yunus lagi. 

"Tetapi dia sendiri yang mahu membelinya dengan harga empat ratus dirham." Saudaranya cuba mempertahankan bahawa dia dipihak yang benar. 

Kata saudagar Yunus lagi, "Ya, tetapi di atas belakang kita terpikul satu amanah untuk memperlakukan saudara kita seperti memperlakukan terhadap diri kita sendiri." 

Jika kisah ini dapat dijadikan tauladan bagi peniaga-peniaga kita yang beriman, amatlah tepat. Kerana ini menunjukkan peribadi seorang peniaga yang jujur dan amanah di jalan mencari rezeki yang halal. Jika semuanya berjalan dengan aman dan tenteram kerana tidak ada penipuan dalam perniagaan. 

Dalam hal ini Rasulullah S.A.W bersabda, "Sesungguhnya Allah itu penetap harga, yang menahan, yang melepas dan memberi rezeki dan sesungguhnya aku harap bertemu Allah di dalam keadaan tidak seorang pun dari kamu menuntut aku lantaran menzalimi di jiwa atau diharga." (Diriwayat lima imam kecuali imam Nasa'i) 

Kakinya terasa sengal dan pedih. Jalur-jalur merah kebiruan di kaki masih jelas kelihatan. Sebatan tali pinggang ayah semalam masih terasa peritnya. Entahlah, mungkin ayah tidak sayang padanya. Dia selalu dipukul dan di herdik. Nak kata nakal tak adalah sangat. Adatlah, kanak-kanak memanglah begitu. Sedikit sebanyak ada juga nakalnya. Dia duduk melanguk di atas tangga. Kanak-kanak lain berlari-lari bermain di hadapan rumahya. Hari ini hatinya tidak pula teringin bermain bersama kawan-kawan lain. 


" Jomlah awak. Kita main lari-lari," ajak Ani, teman sekelasnya " Tak naklah. Kita penat, " jawabnya acuh tak acuh sambil menggeleng. " Alah jomlah. Awak tak payah lari kuat-kuat. Pelan-pelan pun boleh jek, " pujuk Ani. "Tak moh lah. Awak pegilah. Kita tengok jek, " jawabnya lagi. Akhirnya Ani mengalah dan berlari ke arah teman-teman yang lain. Dia hanya memandang kosong ke arah mereka. 


" Ejah! " tersentak dia mendengar suara ayah dari dalam rumah. Segera dia berlari masuk. Ayah berdiri bercekak pinggang di depannya. " Kau dah buat kerja sekolah belum? " tanya ayah. " Hari ni tak ada kerja sekolah, " jawabnya perlahan. " Abis tu tak reti nak belajar? Mentang-mentang tak ada kerja sekolah tak boleh tengok buku. Kau tu bukannya pandai sangat malas-malas nak belajar " herdik ayahnya. Dia hanya terkebil-kebil memandang ayahnya. " Yang berdiri terkebil tu kenapa. Pergi baca buku, " herdik ayah lagi sambil mencubit peha kirinya. Segera dia berlari ke biliknya. Air mata mengalir deras mambasahi pipi cengkungnya. 

Di dalam biliknya dia menangis dengan perlahan dan tertahan-tahan. Takut didengari ayah. Kalau ayah tahu yang dia menangis bukan belajar, tentu telapak tangan ayah hinggap di tubuh kecilnya. Tidak sanggap lagi rasanya untuk tubuh kecil itu menerima pukulan ayah. Perlahan-lahan dia membuka almari bajunya. Di antara baju-bajunya yang berlipat dan bersusun kemas ditarik sekeping gambar. Wanita di dalam gambar itu tersenyum manis. Nenek kata itu adalah mamanya. Dia tidak pernah berjumpa mama. Menurut nenek mama meninggal 8 tahun lalu semasa umurnya baru 5 hari. Ketumpahan darah kata nenek. Entahlah dia pun tak tahu apa maksud nenek dengan ketumpahan darah. Dia selalu berfikir, kalau mama masih ada mesti mama akan memarahi ayah yang selalu memukulnya. Mama mesti membelanya. Walaupun dia tidak pernah berjumpa mama namun dia begitu sayang kepada mama. Setiap kali papa memukulnya pasti dia akan mencari gambar mama. Kepada gambar mamalah diceritakan dengan air mata yang berlinangan betapa sakitnya dipukul ayah. Dia tidak ada adik-beradik yang lain, hanya kepada gambar mamalah dapat dicurahkan kesedihannya. Nak mengadu pada nenek, nenek tinggal jauh darinya. Lagipun kalau ayah tahu dia mengadu pada nenek sudah tentu lagi teruk dia dipukul. 


Akhirnya dia menangis sehingga tertidur. Hari ini dia kesekolah seperti biasa. Begnya yang sarat dengan buku-buku digalas di bahu. Dia berjalan menuju ke bilik darjah. " Ejah! Tunggu kita, " jerit suara kecil dari belakang. Ani berlari terkedek-kedek mengejarnya. Ejah hanya tersenyum kecil memandang Ani. " Awak nak datang tak rumah kita tak nanti lepas sekolah? " tanya Ani sambil mereka berjalan seiringan menuju kebilik darjah." Boleh ke? Mak ngan ayah awak tak marah ke? " tanyanya ragu-ragu. " Buat apa nak marah. Kita boleh belajar sama-sama. Kan minggu depan ada ujian matematik, " jawab Ani sambil tersengeh. Ani memang selalu begitu. Dia sentiasa kelihatan riang. Dia suka berkawan dengan Ani. Ani baik. 

Selepas sekolah Ejah ke rumah Ani. Emak Ani tersenyum mesra semasa mereka sampai. " Marilah makan dulu Ejah. Lepas makan baru belajar, " 
pelawa Emak Ani sambil tersenyum. Ejah hanya tersenyum malu. Baiknya emak Ani. Kalau Ejah mama masih hidup tentu mama pun baik macam ni. Mereka makan bersama-sama. Ikan masak lemak cili api, daun ubi bercecah sambal belacan, ikan kering sepat. Memang enak. Pandai emak Ani masak. Dalam segan-segan habis dua pinggan nasi dimakan Ejah. " Makan banyak-banyak sikit Ejah. Kamu tu kurus sangat, " kata emak Ani sambil menyenduk nasi ke pinggannya. Ejah hanya mengangguk malu. " Jangan makan banyak sangat pula, nanti kamu jadi macam si Ani ni haa.. tembam " usik ayah Ani pula. Ani hanya menjelir lidah pada ayahnya. Ketawa berderai. Tak pernah ayahnya berjenaka begitu dengannya. Untung Ani dapat keluarga yang baik. Bila terkenangkan ayahnya Ejah mula terasa sedih. Air matanya di tahan. Malulah kalau menangis de depan orang. Ejah dan Ani belajar bersama. Ayah Ani telah pergi semula ke tempat kerja. Emak Ani sibuk menghidangkan mereka air milo dan biskut untuk mereka. Ejah menerangkan kepada Ani beberapa masalah matematik. Ejah sememangnya lebih pandai dari Ani. Bukan kerana dia rajin belajar tetapi kerana dia mudah menerima ilmu. Sekali di ajar sudah tentu difahami dan dihafalnya. 


Masa begitu cepat berlalu. Sedar tak sedar sudah hampir ke pukul 4 petang. Ejah panik. Ayah mesti marah kalau dia sampai lambat ke rumah. Segera dia mengemas buku-bukunya. Ejah bergegas pulang. Berlari-lari anak dia pulang rumah. Sewaktu menaiki tangga rumah hatinya berdebar-debar. Terbayang wajah ayah yang menyinga. Kecut perutnya apabila membayangkan tali pinggang ayah menghinggapi belakangnya. Sebaik sahaja dia sampai di pintu langkahnya terhenti. Terdengar suara perempuan bercakap dengan ayah. Nenek!!! 

" Biarlah aku bawa Ejah pulang ke rumah aku Jusoh. Di sini pun bukan ada siapa yang menjaganya. Kesian aku tengok dia tu, makan pakai 
tak terurus ". " Tak payahlah mak. Tahulah saya menjaganya, " ayah bersuara acuh tak acuh. " Janganlah kamu berdegil Jusoh. Mak bukan nak pisahkan kamu dari darah daging kamu sendiri. Cuma mak kesian dengan Ejah tu saja, " nenek cuba memujuk ayah. " Mak ingat mak boleh menjaga si Ejah itu. Dia tu degil. Kalau mak berlembut sangat dengan dia mulalah dia naik kepala. Tengoklah ni, dah petang-petang gini pun masih tak balik-balik lagi. Kemana agaknya merayap tak tentu hala. Kalau balik siaplah dia nanti. Kalau tak kena penangan memang sajalah, " terdengar nada marah di suara ayah. Ejah hanya diam berdiri de belakang pintu. Menggigil ketakutan. " Ejah tu taklah sejahat mana. Budak-budak. Adatlah nakalnya pun. Kau ingat mak tak tahu yang kau selalu memukul dia? " 

" Oh, dia dah pandai mengadu pula sekarang ni ye. Anak tak sedar di untung. Dahlah emaknya mati kerana dia. Kalau tak kerana nak melahirkan dia sudah tentu Maria masih hidup lagi, " jerkah ayah. " Bukan dia yang mengadu Jusoh. Aku ni bukan buta. Birat-birat badan budak tu kau kerjakan. Sudah-sudahlah kamu menyalahkan dia diatas kematian emaknya. Kamu ni bercakap macam orang tak beragama. Hidup mati tu kan di tangan Tuhan, ". " Tak payahlah mak nak berkhutbah kat sini. Dia anak saya, pandailah saya menjaganya, " Ejah membuka pintu perlahan-lahan. Dua pasang mata tertumpu ke arahn " Nenek, " jeritnya sambil berlari ke arah nenek. Tangan nenek di cium hormat. " Dah besar dah cucu nenek ni, " ujar nenek. Ada nada sayu yang terselindung. Pipi Ejah dicium lembut " Kau ke mana ha Ejah? " herdik ayah. Tersentak Ejah. Ejah tunduk memandang lantai. Nenek mengusap lembut rambutnya. " Kamu ni Jusoh. Budak tu baru balik. Bukan nak tanya dah makan ke belum. Terus-terus nak marah saja, " nenek membelanya.


" Tak payahlah mak mengajar saya cara nak menjaga anak. Mak membelanya macam ni memanglah dia suka. Mulalah besar kepala, " marah ayah. " Ejah, pegi tukar baju sekolah tu. Kotor nanti, " ujar nenek lembut padanya. " Baiklah nek, " terus dia berlalu ke biliknya. Dari dalam bilik dapat di dengar ayah dan nenek bertengkar. Dia hanya diam membisu di atas katilnya. Hatinya sedih. Tak sangka dia yang menyebabkan mamanya mati. Dia benci dirinya di saat itu. Patutlah ayah selalu marah padanya. Patutlah ayah benci dirinya. Ejah terus menangis tersedu-sedu. Tangisnya terhenti bila terdengar pintu berdentum. Nenek telah pulang. Pintu biliknya terkuak. Ayah melangkah masuk dengan wajah menyinga. " Ke mana kau marayap hah? " jerkah ayah. Dia hanya diam sambil air mata mengalir ke pipi. " Jawab! " tengking ayah. Tersentak dia. Tubuhnya terhenjut-henjut menahan tangis. " Orang pergi rumah Ani, "jawabnya perlahan dan terketar-ketar sambil menahan sendu. " Kenapa? Kau dah tak ada rumah? " marah ayah lagi. Ejah hanya diam membisu. Ayah menampar pipinya. Perit. Ejah terjatuh dari birai katil. Tangisnya semakin kuat. " Kau tak dengar aku tanya? Kau dah tak ada rumah sendiri nak merempat ke rumah orang? " tengking ayah sambil menarik rambut Ejah. Dia hanya mampu mengikut tarikan tangan ayah. " E..ejah, Ejah pegi belajar kat rumah Ani, " jawabnya tersedu-sedu. " Ooh, belajar. Kat rumah ni tak boleh belajar? Kenapa? Apa kurangnya rumah ni? Dah pandai nak memilih pulak. Anak tak sedar diri, " jerit ayah lebih kuat. Sekali lagi pipi si kecil menjadi sasaran tangan ayah. Terpelanting tubuh kecil itu ke lantai. Ejah merintih kesakitan. Terasa cecair hangat mengalir dari hidungnya. Darah. Ayah tidak berhenti disitu. Tubuh kecil Ejah disepak. Ejah merintih penuh kesakitan. Tapi Ejah tidak melawan. Langsung tidak merayu agar ayahnya berhenti. Dia merasakan yang dia memang layak dipukul. Semuanya kerana apa yang berlaku pada mama. Biarlah ayah pukul dia. Dia rela asalkan mama memaafkannya. Ejah rasa berdosa pada mama. Ayah menarik rambut Ejah lagi dan sekali lagi penampar papa hinggap di pipinya. Ejah tercampak ke dinding. Ayah terus menggila. Ejah yang kecil itu terus menjadi sasaran tangan dan kakinya. Pandangan Ejah mula kabur. Dia tidak lagi bergerak. Semuanya bertukar gelap... Ejah terjaga. Dia masih lagi terbaring di atas lantai. Kepalanya terasa berat. Pipinya perit, dadanya terasa bagai dihempap batu besar dan seluruh badannya sengal. 

Dia terdengar suara ayah memanggilnya dari luar bilik. " Ejah! Ejah! Bangun! Kau dah tak nak sekolah, " garang suara ayah. Ejah cuba bangun tetapi tubuhnya terasa amat berat. Penangan ayah semalam masih terasa. Tubuhnya terasa begitu lemah. Pintu biliknya dibuka. Ayah melangkah masuk. " Tidur lagi! " jerkah ayah. " Ee..ejah rasa tak sihat ayah, " jawabnya dengan suara yang dengar tak dengar. " Sudah, jangan nak mengada-ngada, " marah ayah sambil menarik tangannya. Seluruh tubuhnya terasa hendak tercabut. Dia gagahkan juga untuk berdiri. " pergi mandi, " ayah menolaknya ke bilik mandi. Setelah selesai mandi dan bersiap dia ke sekolah berjalan kaki seperti biasa. Tubuhnya masih lemah tetapi di kuatkan juga. Dia tidak mahu menaikkan darah ayah lagi. Sampai di sekolah di rasakan mata-mata memandangnya dengan penuh kehairanan. Dia hanya membiarkan mereka memandangnya. Dia terlalu sibuk menahan sakit. " Nurfaizah, " terdengar suara Cikgu Linda memanggilnya. Dia memandang Cikgu Linda kosong. " Siapa yang buat kamu macam ni? " tanya Cikgu Linda sambil mengusap rambutnya. Ejah hanya diam membisu. Kepalanya terasa bertambah berat, dia mula terasa sukar untuk bernafas. Pandangan mula kabur. Ejah merasakan kaki begitu lemah dan tidak lagi mampu menahan berat tubuhnya. Dia jatuh terjelepuk di lantai. Dalam kabur-kabur dia mendengar Cikgu Linda memanggil namanya. Akhirnya semua bertukar gelap dan sunyi. Sekelilingnya putih dan berbau ubat.Kepalanya tidak terasa berat atas berdenyut. Dia membuka matanya perlahan. Ada ayah, ada nenek dan Mak Usu. Nenek menangis. Ayah pun menangis. Tidak pernah dia nampak ayah menangis. Ayah usap-usap rambutnya perlahan. Tak pernah ayah buat begitu padanya. Tiada tanda-tanda kemarahan dan kebencian di wajah ayah. " Maafkan ayah nak, " suara ayah sayu dan tersekat-sekat. Ejah tak faham kenapa ayah dan nenek sedih. " Kenapa semua orang sedih, " tanya Ejah dengan kepayahan. " Janganlah sedih. Ejah cuma nak pergi jumpa mama. Ejah nak minta maaf pada mama. Ejah rindu mama, " Ejah bersuara perlahan. "Oh Ejah! Maafkan ayah! Ayah menyesal! Jangan tinggalkan ayah! " ayah merayu. Air mata mengalir di pipi ayah. Ejah merasakan tubuhnya semakin ringan. Dia tersenyum memandang nenek, kemudian ayah dan akhirnya ke arah mak usu. Pernafasan Ejah mula tersekat-sekat dan akhir dada si kecil terhenti berombak. Senyuman Ejah masih lagi di bibirnya yang pucat itu. Dia terbaring kaku. Wajahnya kelihatan tenang. Ayah meraung menyesali perbuatannya. Menurut doktor, Ejah mengalami pendarahan dalam otak kerana hantukkan yang kuat. Ejah juga kepatahan beberapa tulang rusuknya dan mengakibatkan kecederaan pada paru-parunya. Ayah masih lagi meraung. Meraung, menangisi pemergian insan kecil yang tak pernah dihargai selama hayatnya...Insan kecil bernama EJAH...

Dari Abu Hurairah ra, katanya: Ada seorang laki-laki yang biasanya banyak makan. Setelah masuk Islam, makannya sedikit. Hal itu diceritakan orang kepada Rasulullah SAW. Beliau bersabda: Orang yang beriman makan untuk satu perut. Orang kafir makan untuk tujuh perut."





(Hadis Riwayat Al-Bukhari)








Sesungguhnya Allah tidak berbuat zalim kepada manusia sedikitpun, akan tetapi manusia itulah yang berbuat zalim kepada diri mereka sendiri. ( Surah Yunus : 4)

HADIS





BILA MALAIKAT MENCABUT NYAWA





KOMUNIKASI KELUARGA





Dari Jabir r.a. katanya: Rasulullah SAW bersabda: "Malam hari kalau


kamu tidur, padamkanlah lampu, kuncilah pintu, tutup tempat simpanan


air dan simpanlah makanan dan minuman." (HR. Bukhari)

"Berdo'alah kepada Tuhanmu dengan berendah diri dan suara yang lembut. Sesungguhnya Allah tidak menyukai orang-orang yang melampaui batas"       (QS. Al-A'raaf, 7:55)























Sesungguhnya Allah mempunyai malaikat yang mewakiliNya bagi barangsiapa yang berdoa dengan berkata : "Yaa arhamar raahimiin" (wahai Yang Maha Pengasih diantara yang pengasih). Maka siapa saja yang menyebutnya tiga kali, maka menjawablah malaikat itu : "Sesungguhnya Allah arhamurraahimiin telah (berkenan) mengabulkan permohonanmu. Maka mintalah kepadaNya".


(h.r. Hakim)








WASIAT NABI MUHAMMAD SAW


Di hari perkahwinan anaknya








25 ZULHIJAH 1423


27 Februari 2003











Hadis Riwayat Abu Bakrah r.a. 


Rasulullah s.a.w. bersabda, "Mahukah aku menceritakan kepada kamu sebesar-besar dosa besar? Ianya tiga perkara, iaitu mensyirikkan Allah, mengherdik kedua ibubapa dan bersaksi palsu atau berkata-kata palsu.�
�

